
 

 

 

 

 

Nuachtán / Irisleabhar Soláthair Samhraidh1 

Acmhainn do theagascóirí/ mhúinteoirí chun tacú leis an gClár 

Samhraidh Baile nó Scoilbhunaithe  
Cuspóirí foghlama: 
 
Is féidir an ghníomhaíocht seo a chríochnú de láimh nó trí ríomhaire nó gléas teicneolaíochta 

cúnta a úsáid. Is féidir pictiúir shimplí nó téacs mionsonraithe a bheith ann ag brath ar chumas 

na mac léinn. Tacaíonn sé go sonrach le forbairt scileanna i réimse na foghlama chun scileanna 

cumarsáide a fhoghlaim, agus tógáil ar do chuid éachtaí chomh maith le tacú le hiniúchadh ar 

an gcaoi a bhfoghlaimítear. Tacaíonn sé le scileanna litearthachta chomh maith. 

Teanga ó bhéal - plé agus forbairt foclóra 

Litearthacht - Imeachtaí an lae / na seachtaine a chur in ord, obair mac léinn eile a 
léamh 

Ealaín - Líníocht / Grianghrafadóireacht 

Scríbhneoireacht- Scríobh focal / abairt / mír chun cur síos a dhéanamh ar imeachtaí 
an lae 

 

 

Tá an ghníomhaíocht seo deartha le déanamh ag deireadh gach lae nó fiú ag lár na 

seachtaine do mhic léinn aosta. Tugann sé deis do na mic léinn imeachtaí an lae / an 

tsoláthair a phlé le teaghlaigh agus le cairde. Má bhíonn deacrachtaí ag mic léinn le teanga 

léiritheach tugann sé rud nithiúil dóibh le tabhairt abhaile chun tacú le díospóireachtaí leis 

an teaghlach. 

Le cuidiú le tuismitheoirí le cumarsáid, tabharfaidh an ghníomhaíocht seo léargas do 

thuismitheoirí ar an méid a rinne siad gach lá / le linn soláthar an tsamhraidh ag ligean dóibh 

ceisteanna a chur agus labhairt faoi eispéiris a mac léinn sa bhaile. 

Réamhrá 

Plé ginearálta: 

 Pléigh imeachtaí an lae trí iad a chur in ord ceart, an ghníomhaíocht is fearr leo a 

phlé agus cén fáth srl. 

 Féach ar nuachtáin / irisí (ar an gcéad lá den ghníomhaíocht a dhéanamh) agus 

déan iniúchadh ar na gnéithe e.g. ceannlínte a úsáid, an dáta, ina gcuirtear pictiúir 

srl. 

Forbairt 

Cruinnigh ábhair - Páipéar, ábhair scríbhneoireachta agus líníochta, grianghraif chlóite ón 

lá, gliú (má tá grianghraif á n-úsáid agat) 

 Cruthaigh an leathanach don lá sin - Úsáid an oiread gnéithe de nuachtán / iris 

agus is féidir leo e.g. cuir an dáta ar gach leathanach, bain úsáid as ceannlínte 

tarraingteacha srl. 

 Cuir líníochtaí leis nó greamaigh grianghraif de imeachtaí an lae. 

Conclúid 

Is féidir leis na mic léinn a leathanach nuachtáin / irise a thabhairt abhaile go laethúil nó ag 

deireadh tréimhse chun plé a dhéanamh le teaghlaigh agus le cairde 


